Nafarroako Parlamentuko Mahaiak, 2022ko ekainaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Patricia Perales Hurtado andreak aurkeztutako galdera, Nafarroako Gazteriaren Institutuak egindako Gazteen Parte-hartzearen Diagnostikoari buruzkoa (10-22/POR-00226).
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2022ko ekainaren 13an
Lehendakaria: Unai Hualde Iglesias
GALDERAREN TESTUA
EH Bildu Nafarroa talde parlamentarioari atxikitako foru parlamentari Patricia Perales Hurtado andreak, Legebiltzarreko Erregelamenduan ezarritakoaren babesean, honako galdera hau aurkezten du, Lehendakaritzako, Berdintasuneko, Funtzio Publikoko eta Barneko kontseilari Javier Remírez Apesteguía jaunak Osoko Bilkuran ahoz erantzun dezan:
2021eko irailaren 15ean Nafarroako Gobernuak aditzera eman zuen Gazteen Parte-hartzearen Diagnostikoa, Nafarroako Gazteriaren Institutuak egina. Gazteek beren parte-hartze prozesuak errazteko helarazitako eskari batzuk bildu ziren diagnostiko horretan.
• Zure departamentutik zer urrats eginen dira diagnostikoan jasotako eskarien erantzuna abiarazteko, gazteen parte-hartzea sustatu eta erraztea helburu?
lruñean, 2022ko ekainaren 9an
Foru parlamentaria: Patricia Perales Hurtado
